
〈方陛下奮乾剛。厲威斷。躬親庶政。總覈名實。以臨群臣。而京邑四方之則治。逺者必自近始。可使非其人而付之以輕天下之望乎。臣願陛下深察〉

〈而留意。即賜罷免。臣不勝幸甚。况今在廷之臣。皆一時材能之選。莫不過絶於臣。舉以代臣。無不可者。臣如蒙天之幸。未就誅棄。尚獲備群臣之後〉

〈者猶兾得一小州畢其餘力以謝陛下。臣不勝悃愊祈俟之至取進止。蘇魏公集辭免知河陽府劄子　臣今月二十一日准閣門告報奉勑差臣〉

〈知河陽軍府事。臣禀賦拙艱。自取罪戾。聖寬𡩖宥。復委要藩。殫竭愚駑。無以報塞。伏念臣先臣翰林侍讀學士某。慶曆中曾知河陽。在任已殁。臣今〉

〈被命。復忝臨州。得繼世官。雖為榮幸。近念徃昔。實不遑安。欲望聖慈。特許别換近南一州。所冀少安愚分。臣惟以軀命上答生成。無任懇祈迫切之〉

〈至。取進止。汪玉山集乞差文臣知興元府劄子　臣契勘興元府比年以來多以大將知府。徃徃文法闊畧。官吏自恣。一府四縣田産十分之六歸〉

〈於大。將之家。又有倚託其名以侵漁細民避免賦役者。每年總領所與本府和糴軍糧一色不下三十餘萬石。止取辦於編户。科歛偏重。民益困敝。〉

〈伏望聖慈特差有名望材畧文臣知興元府。其都統制。仍於本府駐劄。庶幾兵民各得其所。於邦本邉防長乆之計。實為利便。取進止。張守毗陵集〉

〈辭免知平江府劄子　臣比縁衰病。匄易外祠。今凖尚書省劄子奉聖㫖差知平江府。仰惟睿恩隆𡩖。未忍捐棄。非臣糜隕所能報塞。固冝聞命引〉

〈途。不復辭避。然臣迥於私義。不忍復冐宸聦。竊念臣乆領郡符。初無善狀。况縁衰病。志力俱疲。而吳門要藩。宻通行關。素號燭劇。固非養痾卧治之〉

〈地。不惟上誤寄委。亦恐必致類隮。伏望聖裁檢會前奏。改授在外宫觀一次。以安愚分。臣無任懇祈迫切之至。取進止。　辭免知建康府劄子　臣〉

〈今月八日凖尚書省劄子奉聖㫖除臣江南東路安撫制置大使。兼知建康府者。聞命震恐。不知所為。伏念臣早以庸虛。備更煩使。昨縁被病。得請〉

〈就閑。仰戴聖明。終始保全之賜。惟奉香火。少答恩私。兹者又蒙淵裏。曲𡸁簡記。付以方面兵民之重。益思努力自竭萬分於中興之旦。而臣齒髮益〉

〈衰。筋力難强。雖恃覆育。尚此偷生。而服藥命毉。略無虛月。螻蟻餘命。固不足多惜。大懼上誤寄委。則。累國不細。伏望睿慈追寢成命。改授能臣。以安〉

〈愚分。取進止。　辭免第二劄子　臣近蒙聖恩除知建康府。尋具辭免以間。今月二十六日准詔書。所請宜不允者。竊惟建康距臣郷里不逺數舍。〉


〈地便且優。况出宸慈記憐簮屨之舊。固宜竭力上副使令。伏念臣宿疾累年。乆蒙睿察。侵尋老境。發作無時。仰惟留鑰之嚴。宿兵之重。非養疾卧治〉









[image: ]

[image: ]

取自“https://zh.wikisource.org/w/index.php?title=Page:永樂大典10998.pdf/4&oldid=1605460”


					分类：	未校对




				

			
			
		

		
			

		 此页面最后编辑于2019年7月15日 (星期一) 20:39。
	本站的全部文字在知识共享 署名-相同方式共享 4.0协议之条款下提供，附加条款亦可能应用。（请参阅使用条款）
在部份国家和地区，包括中国大陆、澳门和台湾，作者精神权（含署名权）永久有效（详情）。

Wikisource®和维基文库标志是维基媒体基金会的注册商标；维基™是维基媒体基金会的商标。
维基媒体基金会是在美国佛罗里达州登记的501(c)(3)免税、非营利、慈善机构。




		隐私政策
	关于维基文库
	免责声明
	行为准则
	开发者
	统计
	Cookie声明
	手机版视图



		[image: Wikimedia Foundation]
	[image: Powered by MediaWiki]





		

	
 

 

		
		

开关有限宽度模式







